
Un ano mais saudamos con entusiasmo desde a Area de Patrimonio e Contratacién da Deputacion Pro-
vincial da Corufia a presentacién dunha nova edicién do festival Espazos Sonoros. Fiel ao seu espirito,
esta cita volve ofrecer unha programacion musical de excelencia, acompafiada de actividades de lecer,
divulgacion e formacién dirixidas a publicos diversos, co proposito de contribuir ao desenvolvemento
integral das persoas. Tratase, en definitiva, de facer realidade un dos obxectivos basicos do servizo
publico provincial: apostar polo patrimonio e a cultura como motores de progreso econémico e social.

Espazos tan emblematicos como o convento de Santo Antonio de Herbdn, o estaleiro do Ciprian en
Outes, o faro de Estaca de Bares, o santuario da Virxe do Camifio de Muros, Santo Antoifio de Toques
ou o Centro Etnografico do Rio Mandeo seran testemunas das propostas desta edicion. Neles actuaran
destacadas formaciéns galegas como Paulina Ceremuzyriska e Manuel Vilas, o Suelen Estar Quartet ou
Vox Stellae, xunto a outras convidadas internacionais como a grega Alexia Chrysomalli, o grupo Per-
Sonat ou Il Concerto Intempestivo, do que forma parte o musico galego Eliot X. Dios.

Ademais, esta edicién brinda a oportunidade de regresar ao Teatro de Beneficencia de Ortigueira tras
a sUa rehabilitacion, para celebrar ali o concerto de clausura a cargo da soprano Rosana Orsini e do
ensemble vienés freymut.

Sen mais, conviddmosvos a gozar desta experiencia Unica, que une musica e patrimonio para crear
espazos de encontro e de memoria compartida.

Xosé L. Penas Corral
Deputado de Patrimonio e Contratacion

Lonxe de lugares comuns e do vitimismo, compre dicir que non é doado manter no tempo un festival
das caracteristicas de Espazos Sonoros. A marxe das conxunturas marcadas polas modas, os ciclos
politicos e os modelos culturais dominantes, a esencia ndmade que define este proxecto &, sen dubida,
o seu trazo mais complexo e, ao tempo, mais fascinante.

Fora tamén dos clixés habituais, e ano tras ano, Espazos Sonoros sae ao encontro da memoria do noso
legado cultural para habitala e facela viva. Nesa viaxe atopamos a hospitalidade das persoas e dos espa-
zos que nos reciben, a complicidade de quen pon a musica e a disposicién do publico para acompanar-
nos ali onde propofiamos ir. Os intanxibles que se queiran ler nestes propésitos non adoitan reflectirse
nas cifras dos titulares, pero acadan toda a sta forza no ambito da transmision do cofiecemento, da
creacién de novos modelos de convivencia e no enriquecemento das experiencias vividas.

Ao longo de dezaoito anos, as longas viaxes, os concertos en lugares afastados e as estreiteces propias
dunha aventura asi vironse sobradamente compensadas pola calor dun publico entregado e por un equi-
po atento e comprometido na procura da beleza, do humor e do traballo honesto, lonxe de promesas
baleiras. Por iso, talvez, o gran nimero de excelentes artistas que pasaron por este proxecto desexan
regresar. Porque cando se senten a gusto, ofrecen o mellor de si e, ao facelo, contaxian entusiasmo ao
publico. E entdn cando esta cadea de afectos e experiencias deixa de ser traballo para converterse en
xesto.

Co paso do tempo, o festival faise maior e vai perdendo modelos aos que parecerse, agas a si mesmo.
Reinventdmonos en cada espazo, en cada encontro, para manter vivo o espirito dunha comunidade
némade que, ano tras ano, sae & busca do benestar que proporcionan a muisica e os momentos com-
partidos.

Asi, unha vez mais, saimos con ganas renovadas de ver e escoitar con asombro e de compartir momen-

tos de encontro para continuar avivando a nosa memoria.

Belén Bermejo Lopez
Directora artistica do festival Espazos Sonoros




CONCERTO INAUGURAL

Il Concerto Intempestivo

CONVENTO DE SANTO ANTONIO DE HERBON, PADRON (A CORUNA)

Cofiece o teu patrimonio. As 17.30 h, visita ao conxunto conventual de Santo Antonio
de Herbon e & igrexa romanica de Santa Maria

Vox Stellae
IGREXA PARROQUIAL DE SANTA MARIA DE BARES, MANON (A CORUNA)
Cofiece o teu patrimonio. As 12.00 h, Cara ao Norte. Xornada en Bares e visita ao faro

Alexia Chrysomalli & Oscar Antoli

ESPAZO MUSEISTICO DA CARPINTARIA DE RIBEIRA “ESTALEIRO DO CIPRIAN”,
OUTES (A CORUNA)

Cofiece o teu patrimonio. As 15.30 h Ruta dos carpinteiros cos pés mollados

Per-Sonat

SANTUARIO DA VIRXE DO CAMINO, MUROS (A CORUNA)

Cofiece o teu patrimonio. As 16.00 h, Muros mira o mar: unha ollada ao patrimonio
histérico e industrial de Muros

Paulina Ceremuzynska e Manuel Vilas

SANTO ANTOINO DE TOQUES (A CORUNA)

Cofiece o teu patrimonio. As 16.00 h, visita 4 igrexa de Santo Antoifio de Toques e ao
castro da Grafa

Suelen Estar Quartet

CENTRO ETNOGRAFICO DO RiO MANDEO, CURTIS (A CORUNA)

Cofiece o teu patrimonio. As 11.30 h Visita ao Centro Etnografico do Rio Mandeo e
paseo sonoro polo rio Carregal

OUTUBRO

Sabado 4 de outubro, 20.00 h

CLAUSURA
Rosana Orsini & ensemble freymut 38
TEATRO DE BENEFICENCIA, ORTIGUEIRA (A CORUNA) 54




COMO CHEGAR:

Para cofieceres a localizacién de cada un dos espazos, busca en Googlemaps o mapa
de Espazos Sonoros 2025.

DEBES TER EN CONTA:

Os concertos son de balde e a entrada libre até completar a capacidade, excepto para
os concertos en Santo Antoifio de Toques e no Centro Etnogréafico do Rio Mandeo, que
precisan inscricion previa.

Nas actividades e concertos con prazas limitadas é imprescindible a inscricion previa
nas datas establecidas. Deberase indicar expresamente para que data e que actividade
se fai a reserva. E precisa unha reserva para cada actividade. S6 se admitiran reservas
realizadas a través do correo actividades@espazossonoros.org. Calquera solicitude de
reserva feita a través de calquera outro medio ou enderezo ou féra de prazo non sera
atendida.

Cada persoa podera realizar un maximo de catro reservas.

Para a reserva deberase achegar un teléfono de contacto, asi como o nome completo
de cada unha das persoas participantes.

O dia da actividade deberase presentar o cédigo de referencia facilitado por correo elec-
tronico coa formalizacion da inscricion.

Informacién detallada en www.espazossonoros.org.

A TUA COLABORACION E IMPRESCINDIBLE:

Lembra que temos que ser responsables co medio ambiente e co patrimonio visitado.

Antes de participar nas actividades, asegurate de que a ruta se adapta as tlas capaci-
dades fisicas en funcion do percorrido e duracion.

Unha vez formalizada a inscricion, procura avisar, no caso de non poderes asistir, co fin
de deixarlles a tla praza a outras persoas interesadas.

Procura chegar puntual as diferentes citas.

Lembra que facer fotos ou gravar videos pode resultar molesto para os intérpretes e
para o resto do publico. Por favor, respecta as indicacions que facilite o persoal de
producion.

As persoas menores de 18 anos deberan ir acompariadas por un adulto maior de

idade que se faga responsable. Non se recomenda a asistencia de menores de 8 anos,
excepto que se trate de actividades especificamente desefiadas para esa franxa de ida-
de. De asistiren, as persoas adultas coidaran, en todo momento, deles.

A CONSAGRACION DA PRIMAVERA
BAROQUE EDITION

Rahel Boell, violin

Jaume Guri Batlle, violin
Rebecca Krieg, violonchelo
Eliot Xaquin Dios, clave

Il Concerto Intempestivo é un conxunto emerxente
que nace en Basilea en 2024 da man dos seus catro
integrantes, entre os que se conta o clavecinista, or-
ganista, pianista, gaiteiro e compositor galego afin-
cado en Basilea, Eliot Xaquin Dios. A sta primeira
aparicion en escena foi na serie de concertos Vier
Jahreszeiten no Schloss Waldegg, onde presentaron
The Rite of Spring — Baroque Edition. Este extraordi-
nario programa levounos a gafiar o primeiro premio
no Emerging Artist Competition en Vancouver, o que
inmediatamente lle deu visibilidade ao conxunto na
escena internacional. A frescura da sua interpreta-
cion e o desenvolvemento cativador dos seus pro-
gramas fan que os seus concertos sexan sempre
unha experiencia especial e memorable para o pu-
blico. O seu obxectivo é levar a musica antiga ao seu
mais alto nivel de expresion artistica e ao tempo em-

pregar recursos como a improvisacion, os arranxos
e a composicion co animo de crear un novo enfoque
para os concertos de musica clasica.

O programa achega unha novidosa reconstrucién do
famoso ballet de Igor Stravinsky empregando pezas
programaticas de compositores barrocos, arranxos
e novas composicions “en estilo”. As pezas selec-
cionadas tefien un distintivo caracter que permite
ilustrar sonoramente o misterio e a gran forza creati-
va da primavera.

>> Visita ao conxunto conventual de Santo Antonio
de Herbon e a igrexa romanica de Santa Maria

____padonaCovia) . ]]

CONECE O TEU PATRIMONIO

A xornada inaugural de Espazos Sonoros
convécanos para unha primeira visita a dous dos
espazos mais significativos do concello de Padrén:
a igrexa parroquial de Santa Maria e o convento
de Herbdén. Comezaremos a visita no punto de
encontro no convento para subir até a igrexa
parroquial situada no centro da aldea de Herbdn,
un edificio de enorme valor arquitectdnico de
estilo romanico, que se construiu por mandato de
Diego Xelmirez, con clara influencia dos obradoiros
compostelans, xa que atopamos certas tipoloxias
con clara vinculacién con Praterias ou co templo
do Sar. A igrexa ten planta rectangular dunha soa
nave, absida semicircular e unha portada con tres
arquivoltas, alén doutros interesantes motivos
decorativos tanto no interior coma no exterior.

De baixada cara ao Ulla, visitaremos o impresionante
conxunto do convento de Santo Antonio, berce dos
pementos de Herbdn, supostamente traidos desde
América por un dos franciscanos que percorreria
aquelas terras nos séculos XVI ou XVII. Pasearemos
polo seu vizoso terreo no que se atopan interesantes
especies, como unha palmeira datileira, un bosque
de frondosas, carballos e sobreiras, a horta, a
fonte do Santo Antonio, e visitaremos o edificio
conventual, os claustros e a igrexa.

Domingo 31 de agosto,17.30 h

Hora e lugar de encontro: 17.30 h no adro da
igrexa do convento de Herbén

Coordenadas GPS: 42.73352, -8.63213
Capacidade maxima: 70 persoas

Inscricién: do 26 ao 28 de agosto en
actividades@espazossonoros.org




PALESTRINA: PRINCEPS MUSICAE

Aida Cruz, Aida Lopez, Eugenia Aleksandrova,
sopranos

Julia Portela, Oscar Mato, Martin Viafio, altos
Daniel Canosa, David Ferreiro, Marcos Mato,
tenores

Francisco Alonso, Pablo Nieves, Felipe Sar, baixos
Alex Valcércel, baixén

Luis Martinez, direccion

Vox Stellae, dirixida por Luis Martinez, é unha for-
macién vocal que toma como un dos seus sinais
de identidade a difusion da musica galega, tanto a
conservada nos arquivos das catedrais como a de
creacion contemporanea ou a musica popular. Para
celebrar os 500 anos do nacemento dun dos mais
grandes compositores da historia da musica, Gio-
vanni Pierluigi da Palestrina, expofiente principal da
técnica de composicién polifénica do Renacemen-
to, Vox Stellae, presenta un programa no que inter-

pretaran pezas do mestre italiano canda a Missa
Sexti Toni (falso Palestrina), que se garda no arquivo
da catedral de Santiago. Erroneamente atribuida
a Palestrina, tratase da segunda misa mais antiga
conservada na sé compostela e a primeira que se
conserva completa co seu Gloria e Credo. A obra,
de gran calidade compositiva e estilisticamente
algo posterior & obra palestriniana, foi conservada,
grazas ao erro na atribucién da sua autoria, dentro
dun volume de misas de Palestrina e asi, afortuna-
damente, foi que chegou até os nosos dias.

O grupo Vox Stellae ten actuado en importantes
festivais e colabora habitualmente con acreditadas
agrupacions e solistas. Dentro do proxecto de re-
cuperacioén do patrimonio musical da catedral de
Tui, editou varios discos con musica de autores dos
cbdices polifénicos, que acadaron gran recofiece-
mento da critica.

Esta ruta percorre unha espectacular paisaxe natu-
ral na parroquia de Santa Maria de Bares, a mais
setentrional da Peninsula Ibérica. Parte da propia
igrexa parroquial para baixar cara ao lugar da Eirexa
Vella, un pequeno macizo rochoso de cuarcitas, nun
extremo da praia de Bares. Ali poderemos saber
mais sobre a historia deste interesante asentamen-
to, que agocha restos desde a época romana até
a Idade Media. Desprazarémonos logo ao Porto de
Bares, para atender & explicacion sobre a orixe do
Coido, o antiquisimo espigén que conformou este
porto desde a ldade Antiga. Con preciosas e amplas
vistas sobre a ria do Barqueiro e a costa da Marifia,
emprenderemos de novo o camifio, recordando a
presenza monastica medieval na llla Coelleira, si-
tuada xusto na saida desta ria. O Ultimo treito da
camifada estara centrado no patrimonio industrial
tradicional, exemplificado nos muifios de Estaca de
Bares, que se descolgan de xeito vertixinoso sobre
os cantis. Neste punto pararemos para xantar, con-
templando o impresionante mar Cantabrico. A volta
pasaremos por diante da antiga base americana e
o faro, para regresar & igrexa a carén de extraordi-
narias vistas co contundente promontorio do cabo
Ortegal ao fondo.

Despois do concerto do grupo Vox Stellae, dirixiré-
monos ao faro de Estaca de Bares para visitar o seu
interior e contemplar o solpor desde o cabo.

Hora e lugar de encontro: 12.00 h na igrexa de
Santa Maria de Bares

Coordenadas GPS: 43.77121, -7.68411
Duracioén: 4 h e media aprox. (con parada para
tomar un pequeno refrixerio)

Distancia: 9 km aprox.

Dificultade: media/alta

Visita ao faro: 19.30 h. Punto de encontro na
explanada exterior do faro, desprazamentos en
vehiculos particulares.

Capacidade maxima: 60 persoas

Inscricién: do 3 ao 5 de setembro en
actividades@espazossonoros.org

Non esquezas:

_Calzado cémodo para camifiar

_Unha gorra e proteccién para o sol e un
impermeable por se chove

_Un pequeno refrixerio e bebida para o xantar
_Auga, chocolate e unha maza para o camifio




© Ministry of Artists

THALASSA

Alexia Chrysomalli, voz e guitarra
Oscar Antoli, clarinete, clarinete baixo e kaval

Alexia Chrysomalli € unha carismatica cantante e
compositora grega radicada en Viena. Cun perso-
nalisimo e calido dominio da voz, Alexia reflicte no
seu traballo a sUa querenza pola luz e a beleza do
profundo mar azul das illas gregas e a sta musica
esta profundamente arraigada na tradicién musical
do seu pais. Logo de cursar estudos de clarinete,
pronto se decantara polo canto, faceta que cultiva
desde os 19 anos de xeito profesional, colaborando
con cantantes e personalidades do mundo com-
positivo grego e cofundando o grupo feminino de
canto a capela StringLESS. Nos ultimos anos, co-
meza a traballar un repertorio propio compondo a
sUa musica para dar luz, en 2018, ao seu primeiro
album, Metamorphosis. As slas cancidéns toman

como base un amplo cofiecemento dos repertorios
tradicionais gregos e doutras culturas, as que Alexia
é quen de dar forma propia a través dunha radiante
personalidade. Nesta ocasion preséntase acompa-
fiada de Oscar Antoli, un activo misico e composi-
tor amplamente recofiecido no ambito do jazz e das
musicas do mundo e gran cofiecedor das musicas
tradicionais das culturas mediterraneas, en particu-
lar da musica turca, para interpretar composicions
propias canda canciéns tradicionais de diversos re-
cantos de Grecia.

23

Este paseo, que parte do antigo Estaleiro do Ci-
prian, convertido agora en espazo museistico, per-
corre boa parte do esteiro de Brofia. Toma o seu
nome dos abondosos restos de carpintarias de ri-
beira que se poden atopar no camifio, unha relevan-
te actividade industrial tradicional que tivo moita im-
portancia nesta zona e que a dotaba dunha paisaxe
singular. Na ida iremos camifiando ata a poboacién
do Freixo, onde se atopa o Nautico, gozando da
paisaxe. A volta realizarase o camifio inverso, pa-
rando en diversos puntos de interese e interpretan-
do a contorna e a sua historia, prestando especial
atencion ao fendmeno dos estaleiros. No concello
de Outes chegou a haber, entre fins do século XIX e
mediados do XX, un total de 36, a terceira parte dos
existentes en toda Galicia. Dedicdbanse a construir
embarcacions de pequeno porte para a pesca e o
transporte de cabotaxe de mercadorias e persoas.
O punto final do percorrido serd o museo, un fer-
moso exemplo deste tipo de construcion industrial
sabiamente restaurado.

Hora e lugar de encontro: 15.30 h Espazo
Museistico da Carpintaria de Ribeira “Estaleiro do
Ciprian”

Coordenadas GPS: 42.80549, -8.93060
Duracién: 2 h e media aprox.

Distancia: 5 km

Dificultade: baixa

Capacidade maxima: 60 persoas

Inscricién: do 9 ao 11 de setembro en
actividades@espazossonoros.org

Non esquezas:

_Calzado comodo para camifar

_Unha gorra e proteccién para o sol e un
impermeable por se chove

_Auga, chocolate e unha maza para o camifio

A PEREGRINA
MULLERES PEREGRINAS NA IDADE MEDIA
E OS SEUS CANTOS

Obras do Llibre Vermell, Cddice de Las Huelgas,
Cadice Calixtino e do Laudario de Cortona

Tobie Miller, voz, zanfona

Karin Weston, voz

Elizabeth Rumsey, fidula

Sabine Lutzenberger, voz e direccion

A peregrinacion, unha obriga espiritual, necesidade
ou gusto pola aventura?

Esta pregunta ilustra a intencion e os contidos dun
programa concibido como relato musical arredor
de mulleres que, na Idade Media, emprenderon o
seu camifio a través de tres dos mais representa-
tivos lugares de peregrinacién: Xerusalén, Roma e
Compostela. Nomes como Leonor de Aquitania ou
Margarete von Beverley inspiran este relato no que
se dara conta das duras e perigosas xornadas que
se sucedian ao longo do Camifio e nas que o canto
xogaba un importante papel. Laudas e himnos dos
séculos Xll, Xlll e XIV procedentes do Laudario di
Cortona, do Cddice Calixtino ou do Llibre Vermell de
Montserrat, conforman o programa que sera inter-
pretado polo conxunto Per-Sonat, dirixido pola so-

prano Sabine Lutzenberger e que nos levara a ex-
perimentar ese caracteristico goce contemplativo
de tempos pasados a través dunhas musicas a vez
efusivas, delicadas, enérxicas e sensuais.

Desde a sua fundacion en 2008, Per-Sonat dedica-
se ao estudo e investigacién das musicas da Idade
Media e do Renacemento coa intencion de achega-
las a un publico amplo e interesado nas multiples
facetas da arte. Ao longo dos anos o grupo realizou
numerosas gravacions e ten actuado en importantes
festivais dentro da escena da musica antiga.

Ao noso paso polo concello de Muros faremos un
peqgueno percorrido ao longo do bordo maritimo con
parada en dous espazos que significan a estreita re-
lacién que esta vila garda co mar. O percorrido partira
do santuario da Virxe do Camifio, lugar de devocién
vinculado &s peregrinacions a Santiago, documenta-
das xa desde o século XlI, pero sobre todo as xentes
do mar, como testemufan os seus exvotos.

De ali dirixirémonos até a fabrica Sel, que foi na sta
orixe fabrica de salga, posteriormente a primeira
conserveira de Muros e agora Museo do Mar. Desde
ali, contemplaremos fermosas vistas sobre a ria e a
paisaxe industrial que comeza a se desenvolver a fi-
nais do século XIX. Esta esta conformada, entre ou-
tros elementos, polo impresionante muifio de mareas
Pozo do Cachédn, unha instalacion, a mais grande de
Galicia e unha das mais importantes de Europa, que
aproveitaba a subida da marea para accionar o seu
mecanismo e triturar o gran. Esta paisaxe industrial
complétase cos restos que ainda se aprecian das
antigas fabricas de salga e das conserveiras.

Hora e lugar de encontro: 16.00 h no adro do
santuario da Virxe do Camifo

Coordenadas GPS: 42.78269, -9.06537
Capacidade maxima: 60 persoas

Inscricién: do 16 ao 18 de setembro en
actividades@espazossonoros.org

///... Paulina Ceremuzynska e Manuel Vilas

Sabado 27 de setembro, 17.00 h e 18.30 h (dobre pase)

DON TRISTAN EN HISPANIA
A HISTORIA DE TRISTAN E ISEO

Paulina Ceremuzyniska, canto
Manuel Vilas, arpa romanica

A Materia da Bretaia, da cal forma parte a célebre
historia de Tristan e Isolda, esta presente desde moi
cedo na lirica galego-portuguesa, o que testemuria
a sUa popularidade na Peninsula Ibérica desde, polo
menos, a partir da metade do século XIIl. A adapta-
cién ao galego-portugués do Tristan en Prose fran-
cés inspirou tamén a adaptacion a esta lingua de
pezas de cardcter lirico, os chamados lais que se
inserian engadidos aos romances en prosa, para re-
flectir as emocions dos protagonistas nos momen-
tos clave da historia. Froito deste proceso chegaron
a nés os famosos Cinco Lais de Bretanha, conser-
vados no Cancioneiro da Biblioteca Nacional de Lis-
boa. O obxectivo do programa é o de contar a his-
toria de Tristdn e Isolda a través destes Jais, que se
acompafan doutros de orixe francesa, de cantigas
profanas galego-portuguesas, que polo seu tema se

adaptan igualmente ao discurso narrativo, ademais
de pezas do Cddice Calixtino que ambientaran poe-
ticamente o sentido da viaxe & fin do mundo.

A cantante e musicéloga polaca Paulina
Ceremuzynska Unese ao arpista galego Manuel
Vilas para achegarnos o lendario mundo da épica
cabaleiresca e do amor cortés a través da historia
de Tristan e Iseo cantada en galego-portugués, tal
como puido ter acontecido nas cortes ibéricas me-
dievais.

Inscricién para visitas e concerto: do 23 ao 25 de
setembro en actividades@espazossonoros.org

>> Visita a igrexa de Santo Antoino
de Toques e ao castro da Granha

____ToquesaConia) . ]]

CONECE O TEU PATRIMONIO Sabado 27 de setembro, 16.00 h

Antes do interesante concerto que tera lugar na
igrexa de Santo Antoifio, propofiemos unha visita a
dous destacados elementos patrimoniais do conce-
llo de Toques, a propia igrexa de Santo Antoifio e o
castro da Grafa.

Ademais do interese que posle por si mesmo, o

castro da Grafha ten un notable protagonismo na

historia da arqueoloxia galega. Aparece citado por Hora e lugar de encontro: 16.00 h no aparcadoiro
vez primeira en 1933 por Florentino Lépez Cuevillas, da igrexa de Santo Antoifio de Toques.

nunha publicacion senlleira e Unica: o volume Terra  Coordenadas GPS: 42.97737, -7.98295

de Melide, un completo estudo sobre a comarca, Capacidade maxima: 100 persoas. Faranse dous
innovador polo seu enfoque e realizado por varios  grupos para asistir ao concerto e & visita ao castro
especialistas do Seminario de Estudos Galegos. alternativamente (€ precisa inscricién para concerto
Posteriormente, no ano 1978, realizase unha primei- e visitas).

ra escavacion por un equipo conformado por mem-  Desprazamentos: Os desprazamentos desde
bros da universidade polaca de Lodz e da USC, aigrexa de Santo Antoifio ao castro da Grafa
nunha colaboracion certamente singular. Froito des-  faranse en coches particulares.

ta e doutras escavacions, constatouse unha ocupa-  Inscricion: do 23 ao 25 de setembro en

cién moi prolongada do poboado, desde o século  actividades@espazossonoros.org

VIl a.C. ata o século IV da nosa era.

METAMORFOSE
MUSICA CONTEMPORANEA,
ARQUITECTURA, NATUREZA

Maria José Pampano, violin

Elena Vazquez, violin

Macarena Montesinos, violonchelo
Saul Puga, contrabaixo

Sen partituras, pero herdeiras da tradicion clasica e
influenciadas por estilos musicais tan diversos como
o free jazz, a musica antiga, a musica contempora-
nea ou a electronica e experimental, Suelen Estar
Quartet preséntase como unha formacién pioneira
na abordaxe da linguaxe da libre improvisacion so-
bre os instrumentos de corda de tradicion clasica.
Unha rara avis dentro da escena nacional que ex-
plora os limites timbricos e sonoros dos seus ins-
trumentos en cada unha das sUas interpretacions,
baseadas en composicions en tempo real.

Baixo o titulo de Metamorfose, Suelen Estar Quar-
tet achégase & obra da recofiecida compositora
estadounidense Caroline Shaw, unha obra cun en-
foque innovador que desafia as convencions tradi-
cionais e redefine a composicion contemporénea.
Metamorfose € un convite para adentrarmonos no
claro dunha foresta e contemplar os estreitos raios

de sol que a atravesan, escoitar a auga que gotea
das follas dunha arbore despois da tempestade ou
percibir o crecemento xordo das suas raices. Unha
proposta de caracter intimista, unha celebracion da
propia vida, un recordatorio de que, como a arte e a
natureza, nés tamén estamos en constante cambio.
Unha decidida aposta do Suelen Estar Quartet por
establecer un vinculo directo entre Galicia e a crea-
cion contemporanea internacional mais actual. E
todo isto nun singular espazo, o Centro Etnografico
do Rio Mandeo, que sintetiza arquitectonicamente a
simbiose entre o edificio, a natureza e a paisaxe para
marcar a senda que nos adentrara no bosque e na
musica.

Da man dos seus autores, os arquitectos Santiago
Barge e Belén Bouza, visitaremos este interesantisi-
mo edificio, patrimonio da Deputacién Provincial da
Coruiia, que foi premiado pola sUa arquitectura sin-
gular e innovadora e pola stia adaptacién ao espazo
para o que foi planificado, cunha mencion de honra
na Bienal Internacional Barbara Capoochin en 2013.

A arquitectura e a paisaxe natural e cultural forman
neste enclave un todo ao que, nesta ocasion, se
engade a musica. Esta serd o fio condutor dunha
xornada que propén unha experiencia inmersiva
arredor do territorio, da natureza e dos seus sons,
que se transforman ao longo do noso paseo en es-
cenario para unha dramaturxia do préximo e intimo
no entendemento da arte e da musica como espazo
para o encontro. A interpretacion do concerto Meta-
morfose do Suelen Estar Quartet levaranos a través
do paseo polo rio Carregal para xerar unha vivencia
que ficaré no noso recordo como algo Unico, pois ali
estabamos nds e sé nds, e as cousas aconteceron
como foron, en simbiose coas nubes e os claros, a
ameaza de choiva, o sol, o zoar do vento entre as ar-
bores e o caudal do rio. Non agardabamos que fose
doutra maneira nin que asi se volva producir.

Hora e lugar de encontro: 11.30 h no Centro
Etnogréafico do Rio Mandeo

Coordenadas GPS: 43.13727, -8.03851
Duracién aproximada do paseo musical: 1 h
aprox.

Distancia: 2 km

Dificultade: baixa

Capacidade maxima: 80 persoas

Inscricién: do 23 ao 25 de setembro en
actividades@espazossonoros.org

Non esquezas:
_Calzado cémodo para camifar
_Unha gorra e proteccion para o sol

ECOS DO BARROCO

Rosana Orsini, soprano
Ching-Yao Wang, frauta travesa
Helga Korbar, violin barroco
Maria Danneberg, viola de gamba
Sobin Jo, clave

O ensemble freymut e a soprano Rosana Orsini pro-
pofien para a clausura do festival, na sta décimo
oitava edicién, unha noite de musica no Teatro de
Beneficencia de Ortigueira cunha proposta que xira
arredor dos contrastes estilisticos das musicas que
se escoitaban no Barroco, desde Alemafia até Italia.
Unha viaxe que pora de relevo tamén as intensas
conexidns artisticas que se teceron entre relevantes
figuras da musica como as que conforman o progra-
ma: encontros persoais, inspiracién mutua e amiza-
des contrastadas como a que existiu entre Telemann
e Héndel.

A soprano italo-brasileira Rosana Orsini e o ensem-
ble vienés freymut, formado por catro novisimos e
virtuosos musicos, daran forma a un diélogo entre o
contrapunto aleman e a expresividade do stile italia-
no. A través do humor mundano da Cantata do café
de Bach, das intensas paixéns amorosas presentes
na obra de Strozzi e Monteverdi, ou das pasaxes
contemplativas da natureza no Sweet Bird de Han-
del, irase despregando un vizoso eco de emociéns
€ sons que impregnaron e caracterizaron o Barroco
musical europeo.

Este convento foi fundado en 1396 polos francisca-
nos observantes, un movemento xurdido no seo da
orde franciscana que pretendia vivir con mais litera-
lidade a regra do santo de Asis. Construiuse & bei-
ra do rio Ulla en terreos cedidos polos cdengos da
colexiata proxima de Iria Flavia. Como tal funcionou
até 1700, ano en que pasou a ser colexio dedicado
a formar os frades que ian ser misioneiros. Esta era
ainda a sua funcion cando en 1835 se produciu a
exclaustracion. Daquela salvarase do abandono e
a ruina ao ser reclamado polo alcalde de Padrén
para cumprir as funciéns de igrexa parroquial, pois
o templo de Santa Maria de Herbdn estaba en mal
estado. Deste xeito, serd administrado polo Conce-
llo até que en 1865 é transferido ao arcebispado no
marco dos acordos do Concordato de 1851. Desde
esa data e até o establecemento do seminario me-
nor franciscano, en 1891, pasa por diversos usos e
situacions: seminario menor da arquidiocese, outra
vez convento franciscano, correccional para sacer-
dotes... Como seminario funcionou até 1991.

O convento experimentou numerosas reformas
desde o comezo do s. XVIIl. Anterior a ese periodo,
hoxe s nos queda o sinxelo e bonito claustro cons-
truido en 1629. A igrexa, dunha soa nave e planta
de cruz latina, comezouse en 1705, con lihas moi
sinxelas. Adoitase adxudicarlle a construcion a Pe-

dro Garcia, 0 mesmo mestre que reedificou a igrexa
de Iria. Desas datas é tamén o retablo maior, obra
de Jacinto de Barros e Mendoza, no que destacan
as figuras de San Francisco e Santo Antonio talladas
por José Gambino. En ambos os laterais salientan
as tallas dos sete martires de Ceuta e dos cinco de
Marrocos, todos eles frades franciscanos. Estas es-
cenas, mais que servirlles de exemplo aos novizos,
futuros misioneiros, tifian o efecto de amedrentalos,
como tivemos oportunidade de escoitar de labios
dun dos Ultimos frades. A igrexa ten un coro alto,
con béveda de casetdns, e o cadeirado construiuno
un frade do propio convento, frei Jerénimo Penedo,
entre 1731 e 1758. Tamén ten un érgano, ainda que
desa época s6 conserva a caixa. O instrumento que
alberga na actualidade foi construido por frei Manuel
Fernandez en 1923.

Todo o conxunto conventual esta situado nun fer-
moso contorno de fértil solo, cun verdadeiro micro-
clima, polo que paga a pena pasear. No seu exterior
hai dlas fontes e un bosque do que xa se tefien
referencias no século XIV. Tamén se poden atopar
algunhas especies exoéticas traidas polos francis-
canos das stias misiéns en América e Africa. A tra-
dicién di que os pementos de Padrén (de Herbon,
en realidade) foron cultivados a partir de sementes
traidas de Centroamérica polos frades.

A igrexa de Santa Maria de Bares dé& servizo & pa-
rroquia homénima, que agrupa dous nucleos po-
boacionais: o porto e a vila de Bares. Ten a particu-
laridade de ser a igrexa parroquial situada mais ao
norte de toda a Peninsula Ibérica.

Este templo parroquial non se atopaba, na sua orixe,
na posicién actual, senén mais abaixo, ao carén da
costa, nun lugar ainda cofiecido como Eirexa Vella.
Nese lugar, un pequeno promontorio cuarcitico so-
bre o mar, existiu nun primeiro momento unha vila
romana da que se atoparon, entre outros restos,
fragmentos dun mosaico. Sobre estes apareceron
outros, do periodo altomedieval, correspondentes
a unha igrexa datada arredor do século VII, e que
foi reconstruida no século Xlll. Con anterioridade ao
ano 1627 a igrexa foi atacada e destruida, descofié-
cese en que grao, por piratas turcos, xa que nesa
data a vecifianza outérgalle poder a Amaro Lépez
de Comide para recadar esmolas por todo o Reino
de Galicia co fin de reconstruila. Sdbese que con
anterioridade, en abril de 1582, uns piratas des-
embarcaran no porto, entraran na igrexa € mesmo
mataran varios homes. O caso é que, ao longo do
século XVIII, decidiuse trasladala ao seu actual em-
prazamento, no lugar da Vila de Bares.

Esta igrexa presenta unha traza sinxela, pero bas-
tante espazosa, con planta de cruz latina, unha soa
nave e absida cadrada. A fachada é igualmente so-
bria, cunha porta de entrada rematada nun arco de-
primido e unha espadana con dous vans e cadansua
campa na parte superior, as que se accede median-
te unha escaleira exterior acaroada. A capela lateral
dereita conta co seu acceso propio mediante unha
pequena porta, e sobre ela érguese outra pequena
espadana coa sta correspondente campa. No inte-
rior conserva dous retablos de interese. O mais an-
tigo, o da Virxe das Dores, datado no século XV, foi
trasladado dende a antiga igrexa e esté colocado na
citada capela lateral dereita. O retablo do altar maior
foi construido xa para esta igrexa no Vicedo, no ano
1788, asentado ao ano seguinte e policromado e re-
matado definitivamente no ano 1792.

Na enseada de Broia, lugar de Tavilo, na parroquia
de San Cosme de Outeiro, atopase a edificacion
do que foi o estaleiro de Cipriano Dominguez, unha
empresa familiar pertencente aos mestres carpin-
teiros da familia Dominguez, alcumados os Bolato,
que vifian exercendo o seu oficio desde o século
XIX, dedicados & industria da chamada carpintaria
de ribeira para a fabricacion e reparacion de bar-
cos. Esta actividade estaba moi estendida pola ria
de Noia, especialmente no concello de Outes, pois
dous eran os sectores que demandaban a cons-
trucién de embarcacions antes da existencia das
primeiras grandes vias de comunicacién: a cabota-
xe para o transporte de mercadorias e a industria
da pesca, salga e conserva. Tratabase de embar-
caciéns, de moita manga e pouco calado, para o
trafico de produtos do campo que se trasladaban
a Noia, aproveitando a preamar, pero tamén algas
para a estercadura dos campos e troncos dos
montes que baixaban do rio Tambre. Estes esta-
leiros construianse no interior da ria e adoitaban
constar dunha nave a duas augas de boa altura
para gorecer da intemperie as naves e os traba-
lladores, asi como dunhas ramplas de pedra para
botar os barcos ao mar. A sona dos carpinteiros
de Outes chegou a ser tal, que incluso eran recla-
mados para ensinar o oficio a carpinteiros noutros
portos de Galicia. Estes talleres cofieceron unha
grande actividade nas décadas de 1950 e 1960,
mais o desenvolvemento dos transportes terres-

tres faria minguar o transporte maritimo e a maioria
dos estaleiros remataron por desaparecer.

O estaleiro do Ciprian mudou, nos anos corenta do
século pasado, o seu orixinario emprazamento na
desembocadura do rio Bendimén, cara a outro na
mesma enseada, pero nun lugar con mais calado,
que lle permitise botar barcos de mais porte can-
do estaba xa case a desaparecer a navegacion de
cabotaxe a vela. A edificacion foi construida sobre
unha esvelta estrutura de forma trapezoidal e na sta
construcion empregariase madeira, granito e tella.
A edificacion esta configurada por cinco espazos:
unha plataforma de traballo exterior, a rampla, o cu-
berto, o taller, e o serradoiro.

A empresa tivo actividade até 1980, se ben a boa
construcion da edificacion fixo que esta se mantive-
se en pé até 2018, cando os efectos dos temporais
a deixaron en estado de ruina parcial. No veran de
2021 comezaron os traballos para a sua rehabilita-
cién e musealizacién impulsados polo Concello de
Outes co apoio do GALP Costa Sostible. Os traba-
llos son obra dos arquitectos lago Fernandez Pe-
nedo e Oscar Fuertes Dopico e coa rehabilitacion
intentouse incorporar un uso cultural e interpretati-
vo, recuperando a configuracion orixinal e respec-
tando a memoria da actividade que lle era propia
para trasmitir o que supuxo a carpintaria de ribeira
nas costas galegas.




48

Tratase dun templo construido a comezos do século
XVI en estilo gético, sobre os restos dunha anterior
ermida romanica. No lugar existia tamén un lazare-
to desde o século XIV, que tifia acceso & igrexa por
un corredor elevado. Este centro asistencial semella
estar relacionado co crecente fluxo maritimo que,
ao longo da Baixa Idade Media, chegaba a Muros.
Co paso dos anos foi cobrando protagonismo como
santuario mariano de peregrinacién ao que acudian
os marifeiros para facer doazons e deixar os seus
exvotos.

De estilo gético marifieiro, similar ao da colexiata da
mesma vila e ao doutras igrexas de vilas costeiras
galegas como, por exemplo, Cangas, ten dbsida de
planta cadrada e nave de catro tramos formada por
tres arcos apuntados sobre os que se dispon unha
béveda de madeira. Aos pés presenta un coro so-
portado por dias columnas en pedra e tres arcos
zarpaneis. O exterior estd dominado polos contra-
fortes e ten un aire sobrio, agas pola rica decoracion
da gran maioria dos canzorros, nos que se aprecian
figuras ou rostros humanos razoablemente realistas
canda outros de caracter grotesco ou xeométrico.
No exterior consérvanse tamén dlas cruces, unha
no testeiro, co Agnus Dei, e outra sobre o muro que
separa o testeiro da nave.

Varios elementos mobles destacan especialmente
no interior do templo, entre eles, o magnifico cru-
cificado gético en madeira. E unha talla Gnica en
Galicia. Ten un tamafio excepcional (200 x 170 cm)
e garda similitudes co que pertencia & colexiata de
Santa Maria do Campo da Coruiia, levado no século
XX & igrexa do mosteiro de La Rabida, en Huelva. O
profesor Francisco Singul atribuelle esta interesante
peza 4 escola de escultura gética toscana do sécu-
lo XIV e, en concreto, a talleres da cidade de Luc-
ca. Chegaria a Muros, como o da Corufia, por via
maritima, pois é cofiecida a frecuente arribada aos
portos galegos, ao longo do século XV, de galeras
venecianas. Da existencia dese intenso comercio
co Mediterraneo da conta tamén a pia de marmore
branco, traida desde Xénova no ano 1557, e doa-
da polo marifio Gregorio Lépez “i sus marineros”,
como reza na sua inscricion. Outro dos elementos
que mais chaman a atencion son os exvotos, pois
consérvanse varios de interese: unha maqueta dun
barco de lifia de duas pontes, con data descorie-
cida, e tres cadros. Un deles é especialmente no-
table, pois, pola sua inscricién, podemos datalo e
cofiecer a historia que motivou o seu ofrecemento
ao santuario no ano 1758. Da inspeccion efectuada
no ano 1607 polo visitador arcebispal, Jerénimo del
Hoyo, sabemos que na altura o santuario contaba
cun érgano.

Situada nunha vizosa paisaxe de bosque autéctono
4 beira do rio Toca, na parroquia da Capela, a igrexa
formou parte dun antigo cenobio beneditino fun-
dado cara ao século X, se ben as primeiras fontes
que o documentan datan do século Xl, cando o rei
Garcia de Galicia doa o couto de Meire (Melide) ao
abade Tanoi, documento no que se fai constar que
0 mosteiro se rexia pola regra beneditina, polo que
se trataria do primeiro mosteiro galego do que se ten
constancia como seguidor dos preceptos de San
Bieito de Nursia. En 1077, Alfonso VI de Ledn ou-
torgaralle privilexios, como a exencién do pago de
impostos aos habitantes do dito couto. A partir do
século Xl e durante toda a Idade Media deixamos
de ter calquera rastro documental sobre o mosteiro,
0 que parece evidenciar unha perda de importan-
cia, se ben a presenza do escudo dos Ulloa no inte-
rior da igrexa fai supor que contaba co apoio desta
casa. Serd en 1515 cando se volvan ter noticias,
momento no que a abadia se incorpora a San Mar-
tifio Pinario como priorado, froito da reestruturacion
monacal que emprenden os Reis Catdlicos. En 1750
contaba sé cun frade e catro criados que habitaban
o mosteiro. Coa desamortizacion porase definitiva-
mente fin & vida monastica neste espazo que, por un
breve periodo, pasara a ser reutilizado como fabrica
de cravos impulsada por industriais franceses.

Do antigo mosteiro s6 se conserva a igrexa, que
data do século X, con forte influencia prerromanica
e gue seria reconstruida no s. XI nun estilo roméanico
moi primitivo ainda nesa altura en Galicia, reapro-
veitando materiais prerromanicos. De nave Unica,
ten acaroada unha absida cadrada, moito mais pe-
quena, decorada no exterior con arcos de tipo lom-
bardo. Accedese 4 absida a través dun arco estreito
que descansa sobre columnas nas que se aprecian
restos dun antigo enreixado. Xunto as columnas
atopanse o escudo dos Ulloa e un relevo cunha fi-
gura humana e un cuadrupede.

Destacan no alto do arco tres imaxes que compo-
fien un calvario romanico con influencias géticas co
Cristo, a Virxe e san Xoan, que logo da restauraciéon
das pinturas murais recuperaron o seu lugar orixi-
nario. As pinturas ocupan os muros norte e sur € a
parede do arco triunfal a modo de retablo para situar
nel o calvario, como se pode apreciar polas rdbricas
“S. Johannis” e “Mater Dei”. Tratase de pinturas dun
gético tardio, do século XV, similares as de Vilar de
Donas. Aprécianse as figuras do rei David e san Xoa-
quin, gue marca a xenealoxia da Virxe Maria, a figura
de santa Catarina, de moita devocién na comarca
na Baixa ldade Media e con confraria propia até o
s. XVI, e un Cristo resucitado que mostra as feridas
no costado, representacion asociada 4 misa de san
Gregorio, que tamén se pode apreciar na escena.

O edificio, obra do estudio Barge Bouza e inaugu-
rado en 2012, esta situado nas terras chas da bacia
alta do rio Mandeo, nunha paraxe natural de gran
valor paisaxistico. Foi concibido a imaxe dos tradi-
cionais palleiros mediante o uso de panos cegos e
outros matizados con lamas de madeira. O desefio
parte dunha peza lineal que se fragmenta en catro
méddulos adaptados & escala do lugar e ao perco-
rrido da parcela na que se atopan para marcar unha
senda no bosque en perfecta simbiose coas arbores
€ a paisaxe, 0 que evoca ao tempo a idea de caba-
na. O resultado é un edificio dun marcado caracter
rural que interactia co medio.

O proxecto implicou un importante labor de inves-
tigacion para o uso de formigén auto-compactante
(inxectado desde as partes inferiores de muros e
cubertas) na configuracion de volumes de xeome-
trias complexas, o que achega homoxeneidade ao
conxunto ao resolver a envolvente e a estrutura cun
Unico material, facendo desaparecer elementos su-
perfluos no detalle construtivo. A cuberta opta pola
solucién tradicional de cubricion a catro augas que
se abre ao exterior mediante lucernarios para dotar
os espazos dunha fonte natural de luz. Os catro vo-
lumes estan conectados entre si e poden funcionar
de forma auténoma ou conxuntamente, o que lle

confire ao edificio unha gran versatilidade en fun-
cién dos usos.

O edificio foi premiado pola sUa arquitectura singu-
lar e innovadora e adaptacion ao espazo para o que
foi planificado, cunha mencién de honra na Bienal
Internacional Barbara Capoochin en 2013, e foi se-
leccionado para os premios FAD.

O centro que acolle no seu interior, titularidade da
Deputacion Provincial, ten como fin a interpretacion
dos valores culturais e etnogréaficos do rio Mandeo,
cunha dobre funcién, por unha parte formativa, pois
acolle nas suas aulas cursos e obradoiros, e por ou-
tra divulgativa, a través do centro de interpretacion
que pon en valor o patrimonio cultural e etnografico
de toda a bacia do Mandeo. Para iso conta cunha
museografia moderna e interactiva, posta ao servizo
do publico visitante.

Tratase dun pegueno pero encantador teatro con
sabor romantico situado no que fora edificio con-
ventual dos dominicos que, desde o século XIV e
até a sUa exclaustracién, no século XIX, se instala-
ron en Ortigueira. Co abandono do convento polos
monxes, o edificio pasou a ter diferentes usos como
carcere, escola, cuartel e tamén sede das depen-
dencias do Concello, uso que continda na actuali-
dade. A mediados do século XIX, un grupo de veci-
fos promoveria a construcion nel dun teatro para a
celebracién de actos culturais e para entretemento
do concello. O teatro ocuparia un espazo situado na
a leste do conxunto, no lugar no que os monxes
tifian a adega e o almacén de lefia. Anos despois, en
1867, durante o mandato do alcalde D. Vicente Do-
nato Villarnovo, o Concello planea os traballos que
lle deron o aspecto que hoxe presenta e cuxas obras
se financiaron (cun custo de arredor de 4.400 reais
de velldn, moeda da época) a través da recadacion,
por empréstito voluntario e de subscricion veciial.
O teatro inaugurouse en 1874 e os recursos obtidos
do seu funcionamento destinarianse & beneficencia
municipal, de ai 0 nome que ainda conserva.

O pano de boca do escenario, cunha panoramica
da vila, é obra do ortigueirés Pedro Castifieiras. O
artista local Vicente Martinez Laxe, que decoraria
tamén o teatro Garcia Barbon de Vigo, realizou en
1892 as pinturas do teito, que toman como modelo
un dos teitos do madrilefio palacio de Murga (hoxe
palacio de Linares), obra de Francisco Pradilla. Na
zona central, onde se sitlia a arafa para iluminacion,
as pinturas representan una balaustrada en trompe-
I’oeil (enganaollos) o que achega ao conxunto unha
certa simetria. O frontispicio foi pintado posterior-
mente con trazos de inspiracion modernista e sa-
bese que a direccion do decorado estaba tamén en
mans de Pedro Castifieiras.

O teatro, que se mantén hoxe como a principal in-
fraestrutura cultural do concello, foi obxecto de
obras de reacondicionamento a finais do século XX
e reinaugurouse en 1991. De inspiracion italiana,
esta dotado de patio de butacas, balcéns e paraiso,
e conserva ainda todo o engado e beleza dunha pe-
quena obra de arte.

E tamén o noso agradecemento a...

> Roberto Freire Hernando, parroco de San Tirso de Cando

> Evanan Gonzalez Atencio, parroco de Santa Maria da Capela (Santo Antoifio de Toques)
> Wiliam Mora Vega, reitor do santuario da Virxe do Camifo

> Cristobal Rivas Diaz, parroco de Santa Maria de Bares

> Chefa Fernandez Arijon, sancrista do santuario da Virxe do Camifio

> Juan Lagares, sancristan de Santa Maria de Herbén

> Juan Martinez Gadés, colaborador do convento de Santo Antonio de Herbon
> Jesus Pena Martinez, colaborador da parroquia de Santa Maria de Bares

> Comunidade franciscana do convento de Santo Antonio de Herbén

> Asociacion de ex-alumnos do convento de Santo Antonio de Herbon

> Santiago Barge e Belén Bouza, arquitectos

> Carmen Carracedo Alvarez, técnica de sinalizacién maritima

> Maria Mayo Sande, técnica de turismo do Concello de Muros

> Mauro Noguerol Urrutia, técnico de deportes do Concello de Toques

> Emilio Ramil Gonzalez, arquedlogo

> Fran Rivera Méndez, técnico de cultura do Concello de Ortigueira

